
vnd vnmenſchlichen Vbels / vnd Mords halb erfunden) mit pelnlicher
ernſtlicher Frag / zu bekentnuß der Warheit zwwingen / auch auff bekent⸗

nuß deſſelben Mords / entliche Todtſiraff ( als obfteht ) vrtheilen / Doch
wo eines ſolchen Weibs Schuldt oder Vnſchuldt halben / gezweyffelt
wurde / ſo ſollen die Richter vnd Brtheyler / mit Anzeigungaller Omb⸗
ſtende / Raths pflegen.

Straff der Weiber / ſo jhre Kinder / ( vmb daß ſie der
abkommen ) in Fehrlichkeit von jhn legen/

die alſo gefunden / vnd ernehtt
werden .

Item / So ein Weib ihr Kind ( vmb daßſie dasablompt )in Fehr⸗
ligkeit von ihr legt / vnd das Kind wird funden vnd ernehrt / dieſelbig
Mutter ſoll ( wo ſie deß uͤberwunden vnd betretten wird ) an ſhrem Heib/
nach Gelegenheit der Sach / vnd Rath der Verſtendigen / geſtrafftwer⸗
den / Stuͤrbe aber das Kind von ſolchem hinlegen / ſoll die Mutter ge⸗

ſtrafft werden / wie im nechſt vorgeſetzten Artickel beſtimbt iſt .

Straff der jenen / ſo ſchwangern Frawen
Kinder abtreiben .

Item / So jemand einem Weibobildedurch Bezwang/ Eſſenodet
Trincken / ein lebendig Kind abtreibt / wer auch Mann oder Weib vn⸗

fruchtbar macht / So ſolch uͤbel ein Mannßbilde thut / der iſt mit dem
Schwert ( als ein Todtſchlaͤger ) zum Todt zuſtraffen / ſo der eineswil⸗
liger boßhafftiger weiß geſchicht / Thete es aber ein Weibsbilde / an jht
ſelbſt oder einer andern / die ſoll ertrenckt / oder ſonſt zum Todte geſtrafft
werden / So aber ein Kind ( das noch nicht lebendig were ) von einem
Weibobilde getrieben wurde/ ſollen die Vrtheyler der Straff halb / Raths

pflegen.

Ki Straff

